
				ഈ താളിൽ തെറ്റുതിരുത്തൽ വായന ഉണ്ടായിട്ടില്ല

ഹന്ത!ധ൪മ്മിഷ്ഠനാം  ഭീഷ്മ൯  ചിന്താശോകാന്ധനായുട൯

കഴിപ്പിച്ചിതവന്നൊക്കും  പ്രേതകാര്യങ്ങളൊക്കെയും.	73


സത്യവത്യാശയം  നോക്കിപ്പൃത്ഥീശപദവിപ്പടി

ബ്രഹ്മ൪ഷിസഹിത൯  ഭീഷ്മ൯  ചെമ്മേ  കുരുജനാന്വിത൯ .	4



===103. ഭീഷ്മസത്യവതീസംവാദം===


വംശത്തിന്റെ  നിലനില്പിനായി  സഹോദരഭാര്യയിൽ  സന്താനോത്പാദനം  നടത്തണമെന്നു  സത്യവതി

ഭീഷ്മനോടാവശ്യപ്പെടുന്നു.താ൯  ഒരിക്കലും  തന്റെ  ശപഥത്തിൽനിന്നും  വ്യതിചലിക്കയില്ലെന്നു  പറഞ്ഞു 

ഭീഷ്മ൪  അതു  നിഷേധിക്കുന്നു.

<poem>


വൈശ—യന൯  പറഞ്ഞു

ഇതിൽ  ദീനപ്പെട്ട   സത്യവതി  പുത്രാ൪ത്ഥലോലുപ

സ്നുഷ്മാരൊത്തു  പുത്രന്റെ  ശേഷക്രിയ  കഴിച്ചുട൯,	1


സ്നുഷാശ്വസന  ചെയ്തിട്ടു  വിഷാദംപൂണ്ടു  ധ൪മ്മവും

പിതൃവംശം  മാതൃവംശമിതു  രണ്ടും  നിനച്ചഹോ!	2


ഗംഗേയനാം  ശാന്തനഭീഷ്മനോടേവമോതിനാൾ

സത്യവതി  പറഞ്ഞു

 ധ൪മ്മിഷ്ഠ൯  കീ൪ത്തിമാ൯  കൗരവേന്ദ്ര൯  ശാന്തനുതന്നുടെ	3


പിണ്ഡവും  കീ൪ത്തിയും  സന്താനവും  നിങ്കലിരിപ്പതാം.

സൽക്ക൪മ്മം  ചെയ്യുകിൽപ്പിന്നെസ്സത്യാലായുസ്സുമെങ്ങനെ 	4


ധ്രുവമവ്വണ്ണമേ  നിങ്കൽ  ധ്രുവമാം  ധ൪മ്മമേറ്റവും.

ധ൪മ്മം  സമസ്തവ്യസ്തങ്ങളാമ്മട്ടറിയ  മേ  ഭവാ൯	5


അങ്ങനേകശ്രുതികൾ  വേദാംഗങ്ങളുമറിഞ്ഞവ൯.

ധ൪മ്മനിഷ്ഠകുലാചാരക൪മ്മവും  കാണ്മുനിങ്കൽ  ഞാ൯		6


ശുക്രാംഗിരസരോടൊപ്പം  കൃച്ഛ്രത്തിലൊരു  തീ൪ച്ചയും.

അതിനാൽ  ധ൪മ്മമേറും  നി൯  സ്ഥിതികണ്ടാശ്വസിച്ചു  ഞാ൯		 7


കാര്യം  നിന്നോടു  കല്പിക്കുന്നതു  കേട്ടു  നടത്തെടോ.

എ൯  പുത്ര൯  നിന്റെയനുജ൯  വ൯പനേറ്റം  തവ  പ്രിയ൯	8

ചെറുപ്പത്തിൽ  പുത്രനെസ്സംഭരിക്കാതെ  മരിച്ചുപോയ്.


ഇവ൪  നി൯  ഭ്രാതൃദാരങ്ങൾ  കാശിരാജകുമാരികൾ	9


രൂപയൗവനമാ൪ന്നുള്ളോ൪  പുത്രാ൪ത്ഥിനികൾ  ഭാരത!

ഇവരിൽ  ചെയ്കപത്യോത്പാദനം  കലനിലയ്ക്കു  നീ		10


എ൯  നിയോഗാൽ  ധ൪മ്മമേവമൊന്നിനിച്ചെയ്തുകൊള്ളണം.

